
A.L. 460 tal-2011

ATT DWAR L-AWTORITÀ TA’ MALTA
(KAP. 423)

Regolamenti tal-2011  li jemendaw ir-Regolamenti dwar
in-Notifika ta’ Sorsi tal-Ilma ta’ taħt l-Art

 BIS-SAĦĦA tas-setgħat mogħtija bl-artikolu 28 (1) tal-Att 
dwar l-Awtorità ta’ Malta dwar ir-Riżorsi, il-Ministru għar-Riżorsi 
u Affarijiet Rurali, wara konsultazzjoni mal-Awtorità ta’ Malta 
dwar ir-Riżorsi, għamel dawn ir-regolamenti li ġejjin:-

1.  It-titolu ta’ dawn ir-regolamenti hu r-Regolamenti tal-
2011  li jemendaw ir-Regolamenti dwar in-Notifika ta’ Sorsi tal-
Ilma ta’ taħt l-Art, u dawn għandhom jinqraw u jiftiehmu ħaġa 
waħda mar-Regolamenti tal-2008 dwar in-Notifika ta’ Sorsi tal-
Ilma ta’ taħt l-Art, hawn iżjed ’il quddiem imsejħa “ir-regolamenti 
prinċipali”.

2.   Ir-regolament 2 tar-regolamenti prinċipali għandu jiġi 
emendat kif ġej:

(a)  minnufih qabel it-tifsira “l-Att” għandhom jidħlu 
dawn it-tifsiriet ġodda li ġejjin: 
  

“ “akwifer kostali” tfisser korp ta’ ilma ta’ taħt l-art 
mhux konfinat li jkun qiegħed jinżamm fil-formazzjoni 
ġeoloġika tal-qawwi ta’ fuq mill-istrati ta’ tafal li jkunu 
taħtha u mill-parti komuni fil-kosta bejn l-ilma ħelu u 
l-ilma tal-baħar;”;

“akwifer ta’ fuq it-tafal” tfisser korp ta’ ilma ta’ taħt 
l-art mhux konfinat li jkun qiegħed jinżamm fl-istrata 
tal-ġebla tal-qawwi ta’ fuq mill-istrati ta’ tafal li jkunu 
taħtu;

“akwifer ta’ mal-livell medju tal-baħar” tfisser korp 
ta’ ilma ta’ taħt l-art mhux konfinat li jkun qiegħed mal-
livell tal-baħar u li jkun imiss lateralment mal-kosta u 

Titolu u dħul fis-seħħ.

A.L. 255 tal-2008.  

Jemenda r-regolament 
2 tar-regolamenti 
prinċipali.

Suppliment tal-Gazzetta tal-Gvern ta’ Malta Nru. 18,835, 25 ta’  Novembru, 2011
Taqsima  B

____________________________________________________________________



B  5738

VERŻJONI ELETTRONIKA

vertikalment mal-parti komuni fil-kosta bejn l-ilma ħelu 
u l-ilma tal-baħar;”;

(b)  fit-tifsira “dritt għan-notifika” minflok il-kliem “fuq 
in-notifika” għandhom jidħlu l-kliem “fuq l-applikazzjoni 
għan-notifika”;

(ċ)  minnufih wara t-tifsira “dritt għar-reġistrazzjoni” 
għandha tidħol din it-tifsira ġdida li ġejja:

“kontroll tal-użu effettiv” tfisser il-kontroll eżerċitat 
mill-utent fuq is-sors tal-ilma ta’ taħt l-art;”;

(d)  minflok it-tifsira “utent” għandu jidħol dan li ġej:

“utent” tfisser il-persuna li, waħedha jew flimkien 
ma’ oħrajn, teżerċita kontroll u użu effettiv fuq is-sors 
tal-ilma ta’ taħt l-art.”.

3.  Ir-regolament 3 tar-regolamenti prinċipali għandu jiġi 
emendat kif ġej:

(a)  fis-subregolament (1) tiegħu, minflok il-kliem 
“l-20 ta’ Novembru, 2008:” għandhom jidħlu l-kliem “l-20 
ta’ Novembru, 2008.” u l-provisos li jinsabu ma’ dan is-
subregolament  għandhom jiġu mħassra;

(b)  minflok is-subregolament (2), gћandu jidћol dan li 
ġej:

“L-applikant għan-notifika ta’ sors tal-ilma 
ta’ taħt l-art għandu jipprovdi l-informazzjoni u 
d-dokumentazzjoni kollha meħtieġa kif mitlub mill-
iSkeda li tinsab ma’ dawn ir-regolamenti, u għandu 
jinkludi d-dettalji u jikkonforma ruħu mal-ħtiġiet kollha 
hemm imsemmija.”.

4.  Minnufih wara r-regolament 3 tar-regolamenti prinċipali 
gћandu jiżdied dan ir-regolament ġdid li ġej:

3A.  (1)  Minkejja kull dispożizzjoni oħra 
f’dawn ir-regolamenti, sors tal-ilma ta’ taħt l-art li jkun 
jaqa’ taħt wieħed mill-kategoriji li ġejjin:

 (a)  sors tal-ilma ta’ taħt l-art li jkun ġie 
mħaffer jew imkabbar qabel is-sena 1955:

Iżda dawk is-sorsi tal-ilma ta’ taħt l-art biss 
li jkunu, skont ir-records fil-pussess tal-Awtorità, 
murija li ġew imħaffra jew imkabbra qabel is-sena 
1955 għandhom jiġu kkunsidrati mill-Awtorità 
bħala li ġew hekk imħaffra jew imkabbra; jew

(b)  xaft usa minn tliet (3) piedi ta’ dijametru 
li jkun jinsab f’arja ta’ catchment tal-ilma tal-wiċċ 
ta’ akwifer ta’ fuq it-tafal jew ta’ akwifer kostali 
jew li jintuża biex jittella’ l-ilma minn fuq il-
fomazzjoni ta’ tafal blu; jew

(ċ)  xaft usa minn tliet (3) piedi ta’ dijametru 
li jkun jinsab f’arja ta’ catchment tal-ilma tal-wiċċ 
ta’ akwifer ta’ mal-livell medju tal-baħar li ma 
jkunx jeċċedi fond ta’ ħamsin (50) metru,

jista’ jiġi notifikat lill-Awtorità wara l-20 ta’ Novembru, 
2008 minn kull utent ta’ sors tal-ilma ta’ taħt l-art 
permezz tal-formola għall-applikazzjoni għan-notifika li 
tinsab fl-iSkeda ma’ dawn ir-regolamenti:

Iżda li fil-każ tas-sorsi tal-ilma ta’ taħt l-art 
imsemmija fil-paragrafi (b) u (ċ) iktar ‘il fuq, l-applikant 
għandu jipprovdi provi tal-eżistenza tas-sors tal-ilma ta’ 
taħt l-art qabel is-sena 1992.

    (2)  L-Awtorità għandha tippubblika avviż 
fil-Gazzetta, li jkun fih id-dettalji ta’ kull applikazzjoni 
li tkun ġiet validament irċevuta skont dan ir-regolament.
Sors tal-ilma ta’ taħt l-art ma għandux ikun meqjus 
notifikat qabel il-ħruġ ta’ deċiżjoni mill-Awtorità. Jekk 
l-applikazzjoni għal notifika ta’ sors tal-ilma ta’ taħt l-art 
tiġi rifjutata mill-Awtorità, l-applikant għandu jagħlaq 
is-sors tal-ilma ta’ taħt l-art skont kif jiġi mgħarraf mill-
Awtorità.”.

5.  Minflok is-subregolament (1) tar-regolament 4 tar-
regolamenti prinċipali, għandu jidħol dan li ġej:

“(1)   Għandu j iġi  mħallas  l i l l -Awtori tà ,  mal-
applikazzjoni għan-notifika ta’ sors tal-ilma ta’ taħt l-art 
dritt ta’ notifika li ma jitħallasx lura ta’ mitejn u ħamsin euro 
(€250).”.


